
svAnubhUtiprakAshikA

ಸ್ವಾನುಭೂತಿಪ್ರಕಾಶಿಕಾ

ಗೌರೀಪತಿಪದಭಜನಕ್ರಕಚವಿಲೂನೈಕವಿಷಯಪಾಶೋಽಹಂ .

ದೇಶಿಕವರಕರುಣೋದಿತಪರಜೀವಾತ್ಮೈಕ್ಯತತ್ತ್ವಬೋಧೋಽಹಂ .. 1..

ಪ್ರಶಮಿತನಿಜಮಾಯೋಽಹಂ ಪ್ರಗಲಿತಜಗದೀಶಜೀವಭೇದೋಽಹಂ .

ಪ್ರತ್ಯಗಭಿನ್ನಪರೋಽಹಂ ಪ್ರವಿತತಸುಖಪೂರ್ಣಸಂವಿದೇವಾಹಂ .. 2..

ಸಮುದಸ್ತಾಶ್ರಮಕೋಽಹಂ ವಿಧ್ವಸ್ತಾಶೇಷವಿಧಿನಿಷೇಧೋಽಹಂ .

ಅಸ್ತಮಿತಾಹಂತೋಽಹಂ ನಿಸ್ತುಲದೃಗ್ರೂಪವಸ್ತುಮಾತ್ರೋಽಹಂ .. 3..

ಸಾಕ್ಷ್ಯಹಮನಪೇಕ್ಷೋಽಹಂ ಪಕ್ಷವಿಪಕ್ಷಾದಿಭೇದವಿಧುರೋಽಹಂ .

ಸೂಕ್ಷ್ಮೋಽಹಮಕ್ಷರೋಽಹಂಮೋಕ್ಷಾನಂದೈಕಸಿಂಧುರೇವಾಹಂ .. 4..

ಕೂಟಸ್ಥಚೇತನೋಽಹಂ ಕುಕ್ಷಿಸ್ಥಾನೇಕಲೋಕಕಲನೋಽಹಂ .

ಏಕೋಽಹಮವಿಕಲೋಽಹಂ ಕೇವಲಸನ್ಮಾತ್ರಸಾರಭೂತೋಽಹಂ .. 5..

ವೇದ್ಯೋಽಹಮಾಗಮಾಂತೈರಾದ್ಯೋಽಹಂ ಸಕಲಭುವನಹೃದ್ಯೋಽಹಂ .

ವಿಭುರಹಮನವದ್ಯೋಽಹಂ ಶುಭತರಭಾವೋಽಹಮಪ್ರಭೇದ್ಯೋಽಹಂ .. 6..

ಶುದ್ಧೋಽಹಮದ್ವಯೋಽಹಂ ಬುದ್ಧೋ ಮುಕ್ತೋಽಹಮದ್ಭುತಾತ್ಮಾಹಂ .

ಶೋಧಿತಪರತತ್ತ್ವೋಽಹಂ ಬೋಧಾನಂದೈಕಮೂರ್ತಿರೇವಾಹಂ .. 7..

ಶಾಂತೋಽಹಮಾಂತರೋಽಹಂ ಸಂತತಭಾತೋಽಹಮಂತಕಾರೋಽಹಂ .

ಶಮಿತಾಂತತ್ರಿತಯೋಽಹಂ ಶಾಶ್ವತವಿಜ್ಞಾನಸಮರಸಾತ್ಮಾಹಂ .. 8..

ಅಜರೋಽಹಮವ್ಯಯೋಽಹಂ ನಿಜಮಹಮನಿಶಂ ಸ್ಥಿತೋಽಹಮಚಲೋಽಹಂ .

ಅವಬೋಧೈಕರಸೋಽಹಂ ಕವಿವರಸಂಸೇವ್ಯಕೇವಲಾತ್ಮಾಹಂ .. 9..

ನಿಸ್ತ್ರೈಗುಣ್ಯಪದೋಽಹಂ ನಿಷ್ಕ್ರಿಯಧಾಮಾಹಮಪ್ರತರ್ಕ್ಯೋಽಹಂ .

ನಿರವಯವೋಽಹಮಜೋಽಹಂ ನಿರ್ಮಲನಿರ್ವಾಣಮೂರ್ತಿರೇವಾಹಂ .. 10..

ನಿರವಧಿನಿಜಬೋಧೋಽಹಂ ನಿರುಪಮನಿಃಸೀಮಸತ್ತ್ವಮಾತ್ರೋಽಹಂ .

ಪರಮಾನಂದಘನೋಽಹಂ ಪರಶಿವ ಏವಾಹಮನಿಶಮಭಯೋಽಹಂ .. 11..

ಇತಿ ಶ್ರೀಸದಾಶಿವೇಂದ್ರಸರಸ್ವತ್ಯಾ ವಿರಚಿತಾ ಸ್ವಾನುಭೂತಿಪ್ರಕಾಶಿಕಾ ಸಮಾಪ್ತಾ .

